
ᐋᓐᑎᐅᕆᔪ ᒐᕙᒪᖓ 

ᐊᕙᐅᖅᑲᔪᖃᖅᑎᓪᓗᒍ 
ᐅᔾᔨᖅᓱᕆᐊᓖᑦ ᐃᑲᔫᑎᒃᓴᑦ 

ᖃᕋᓴᐅᔭᒃᑯᑦ−ᐅᖃᓕᒫᒐᕋᓛᖅ ᐅᑭᐅᓖᑦ 15 ᐊᒻᒪᓗ ᐅᖓᑖᓄᑦ



ᐋᓐᓂᖅᑕᐃᓕᒪᑎᑦᑎᓗᓂ ᐱᒻᒪᕆᐅᕗᖅ ᐃᓄᐃᑦ ᐊᐅᓚᕈᓘᔭᖃᑦᑕᕈᓐᓇᕐᓂᐊᕐᒪᑕ 
ᐃᓅᓯᖏᖕᓂᒃ. ᐃᓚᖏᑦ ᐋᓐᓂᖅᑕᐅᔪᑦ ᑕᑯᔭᐅᓴᕋᐃᒍᓐᓇᖅᑐᑦ ᐊᒻᒪᓗ ᑲᒪᒋᔭᐅᓗᑎᑦ ᑭᓯᐊᓂᓕ  
ᐋᓐᓂᖅᑐᖃᖅᑐᒥᓂᐅᒍᓂᓕ ᓂᐊᖁᑉ ᐃᓗᐊᒍᑦ? ᖃᕋᓴᒃᑯᑦ ᐋᓐᓂᖅᑐᖃᖅᑎᓪᓗᒍ, ᓲᕐᓗᒃ  
ᐊᕙᐅᖅᑲᔪᖃᕈᓂ, ᑕᑯᒃᓴᐅᕙᙱᑦᑐᑦ ᓯᓚᑖᒍᑦ ᐊᒻᒪᓗ ᑕᑯᒐᒃᓴᐃᓐᓇᐅᕙᒐᑎᑦ. 
ᑕᑯᔪᓐᓇᙱᒃᑲᓗᐊᕐᓗᒍ ᐋᓐᓂᖅᑕᒥᓂᖅ, ᐃᓄᒃ ᐊᕙᐅᖅᑲᔪᖅ ᐃᑉᐱᓐᓂᐊᓲᖅ 
ᐊᕙᐅᖅᑲᔪᒥᓂᐅᓂᖓᓂᒃ ᐊᒻᒪᓗ ᑲᒪᒋᔭᐅᑦᑎᐊᕆᐊᓕᒃ ᐱᐅᓯᕚᓪᓕᖁᓪᓗᒍ.

ᑖᓐᓇ ᐃᑲᔫᑎᒃᓴᖅ ᐃᓕᖕᓂᒃ ᐃᑲᔪᕐᓂᐊᖅᑐᖅ ᐃᓕᓐᓂᐊᒃᑲᓐᓂᕐᓗᑎᑦ ᐊᕙᐅᖅᑲᓂᕐᒥᒃ 
ᐊᐅᓚᕈᓘᔭᖃᑦᑕᐃᓐᓇᕐᓂᐊᕋᕕᑦ ᐊᓯᑎᓪᓗ ᐊᒻᒪᓗ ᐊᑦᑕᓇᙱᑦᑐᒦᓪᓗᓯ −  
ᐱᙳᐊᖅᑎᐅᒐᓗᐊᕈᕕᓪᓘᓐᓃᑦ, ᐃᓕᓐᓂᐊᖅᑎᐅᒐᓗᐊᕈᕕᓪᓘᓐᓃᑦ, 
ᐊᖓᔪᖅᑳᕆᔭᐅᒐᓗᐊᕈᕕᓪᓘᓐᓃᑦ, ᐱᙳᐊᖅᑎᓂᒃ ᑲᒪᔨᐅᓗᑎᑦ, ᐱᙳᐊᖅᑐᓕᕆᔨᐅᓗᑎᑦ 
ᐅᕝᕙᓘᓐᓃᑦ ᐃᓕᓴᐃᔨᐅᓗᑎᑦ.

2ᐊᕙᐅᖅᑲᔪᖃᖅᑎᓪᓗᒍ ᐅᔾᔨᖅᓱᕆᐊᓖᑦ ᐃᑲᔫᑎᒃᓴᑦ:  
ᐅᑭᐅᓖᑦ 15 ᐊᒻᒪᓗ ᐅᖓᑖᓄᑦ



ᑭᓲᖕᒪᑦ ᐊᕙᐅᖅᑲᓂᖅ?

ᐊᕙᐅᖅᑲᔪᑦ ᖃᕋᓴᖓᒍᑦ ᐋᓐᓂᖅᓯᒪᓲᖑᕗᑦ. ᑕᑯᔭᒃᓴᐅᙱᑦᑐᑦ ᑕᕐᕋᑐᖅᑕᐅᓚᐅᖅᑎᓪᓗᒋᑦ, ᑎᒥᑉ 
ᐃᓗᐊᒍᑦ ᖃᐅᔨᓴᕈᑎᓄᑦ ᖃᐅᔨᓴᖅᑕᐅᓯᒪᔪᓄᑦ ᐅᕝᕙᓘᓐᓃᑦ ᑎᒥᑉ ᐃᓗᐊᓗ ᐊᔾᔨᓕᐅᖅᑕᐅᓗᓂ 
ᖃᐅᔨᓴᐅᑎᑎᒍᑦ ᖃᐅᔨᔭᒃᓴᐅᙱᑦᑐᑦ. ᐊᑦᑐᐃᓂᖃᕈᓐᓇᖅᑐᖅ ᖃᓄᖅ ᐃᓄᒃ ᐃᓱᒪᒻᒪᖔᕐᒥᒃ, 
ᐃᑉᐱᓐᓂᐊᒻᒪᖔᕐᒥᒃ ᐊᒻᒪᓗ ᐃᓕᖅᑯᓯᖃᕐᒪᖔᕐᒥᒃ. 

ᓇᓕᐊᒃᑯᑐᐃᓐᓇᖅ ᐊᕚᖅᑐᑦ ᓂᐊᖁᒃᑯᑦ, ᐳᓯᒐᖅᑐᑦ ᑮᓇᒃᑯᑦ ᐅᕝᕙᓘᓐᓃᑦ ᖁᖓᓯᒃᑯᑦ ᐋᓐᓂᖅᑐᑦ 
ᐊᕙᐅᖅᑲᓕᕈᓐᓇᖅᑐᑦ. ᐊᕙᐅᖅᑲᒍᓐᓇᓲᖑᒻᒥᔪᑦ ᑎᒥᒃᑯᑦ ᐊᐳᖅᑕᐅᑲᓪᓚᓗᐊᖅᑐᑦ ᖃᕋᓴᕐᒥᒃ 
ᓅᒪᓚᓗᐊᓕᖅᑎᑦᑎᒍᓂ ᓂᐊᖁᑉ ᓴᐅᓂᖓᑕ ᐃᓗᐊᒍᑦ. ᐆᑦᑑᑏᑦ ᐱᖃᓯᐅᔾᔨᔪᑦ ᒥᓗᖅᑕᐅᔪᑦ 
ᓂᐊᖁᒃᑯᑦ ᐊᖅᓴᒧᑦ ᐅᕝᕙᓘᓐᓃᑦ ᐅᕐᕈᓗᐊᖅᑎᓪᓗᒋᑦ ᓇᑎᕐᒧᑦ.

ᐊᕙᐅᖅᑲᔪᑦ ᐱᕐᔪᐊᕌᓗᒃᑯᑦ ᐋᓐᓂᕈᑎᒋᔭᐅᓲᖑᕗᖅ. ᐊᑦᑐᐃᓂᖃᕐᓂᖏᑦ ᕿᓚᒥᐅᓲᖑᒐᓗᐊᑦ, 
ᐊᕙᐅᖅᑲᔪᓪᓕ ᐊᑯᓂᐅᔪᒧᑦ ᐋᓐᓂᖅᓯᒪᔪᓐᓇᕐᒪᑕ ᐊᒻᒪᓗ ᐊᑯᓂᐅᓂᖅᓴᒻᒪᕆᒃ 
ᐊᑦᑐᐃᓂᖃᕋᓗᐊᕐᓗᑎᑦ, ᓲᕐᓗᒃ ᐳᐃᒍᑐᓕᕐᓗᑎᑦ ᐅᕝᕙᓘᓐᓃᑦ ᓄᒫᓱᓗᐊᓕᕐᓗᑎᑦ.

3ᐊᕙᐅᖅᑲᔪᖃᖅᑎᓪᓗᒍ ᐅᔾᔨᖅᓱᕆᐊᓖᑦ ᐃᑲᔫᑎᒃᓴᑦ:  
ᐅᑭᐅᓖᑦ 15 ᐊᒻᒪᓗ ᐅᖓᑖᓄᑦ



ᐋᓐᓂᖅᑕᐃᓕᒪᑎᑦᑎᓂᖅ ᐊᕙᐅᖅᑲᓂᒃᑯᑦ 

ᓯᕗᓪᓕᖅᐹᒥᒃ, ᐃᓕᓐᓂᐊᖅᑎᓪᓗᑎᑦ ᐊᕙᐅᖅᑲᓂᑉ ᒥᒃᓵᓄᑦ. 

ᐃᒪᓐᓇᐃᓕᐅᕆᐊᖃᕆᕗᑎᑦ:

• ᖃᐅᔨᒪᑦᑎᐊᕐᓗᑎᑦ ᐃᕝᕕᑦ/ᐱᙳᐊᖅᑎᑎᑦ 
ᐊᑐᕋᓗᐊᕐᒪᖔᕐᒥᒃ ᐱᙳᐊᖅᑐᖃᖅᑎᓪᓗᒍ 
ᓴᐳᑎᒍᑎᓂᒃ ᐱᐅᔫᓗᑎᑦ;

• ᖃᐅᔨᒪᑦᑎᐊᕐᓗᑎᑦ ᐃᕝᕕᑦ/ᐱᙳᐊᖅᑏᑦ  
ᐅᐊᑦᑎᔭᑎᑦ ᐊᑐᕋᓗᐊᕐᒪᖔᕐᒥᒃ 
ᐱᙳᐊᖅᑐᖅᓯᐅᑎᓂᒃ 
ᐃᕐᕈᑎᓯᒪᑦᑎᐊᖅᑐᓂᒃ; 

• ᖃᐅᔨᒪᑦᑎᐊᕐᓗᑎᑦ ᐃᕝᕕᑦ/ᐱᙳᐊᖅᑎᑎᑦ 
ᒪᓕᑦᑎᐊᕋᓗᐊᕐᒪᖔᔅᓯ ᒪᓕᒐᖏᖕᓂᒃ 
ᐱᙳᐊᕐᓂᕐᒧᑦ;  
 

• ᐱᓕᕆᐊᖃᕐᓂᐊᕐᓂᕋᖅᓯᒪᓗᑎᑦ 
ᐱᙳᐊᖅᑐᓕᕆᔨᒃᑯᑦ  
ᑲᑐᔾᔨᖃᑎᒌᔅᓯᖕᓄᑦ/ᐃᓕᓐᓂᐊᕐᕕᒻᒥᓗ 
ᐊᕙᐅᖅᑲᔪᖃᖅᑎᓪᓗᒍ 
ᖃᓄᐃᓕᐅᕈᑎᒋᔭᐅᓲᖏᖕᓂᒃ ᐊᒻᒪᓗ 
ᖃᐅᔨᒪᑦᑎᐊᕐᒥᓗᑎᑦ ᐱᙳᐊᖅᑎᑎᑦ 
ᐃᑉᐱᒍᓱᑦᑎᐊᕋᓗᐊᕐᒪᖔᑕᓗ; ᐊᒻᒪᓗ 

• ᐊᑦᑕᓇᙱᑦᑐᒃᑯᑦ ᐊᑲᐅᔪᒃᑯᓪᓗ 
ᐊᕙᑎᖃᖅᑎᑦᑎᓇᓱᐊᖏᓐᓇᕐᓗᑎᑦ 
ᑭᒃᑯᓕᒫᓄᑦ  
ᐅᓂᒃᑲᐅᓯᖃᓕᕈᓐᓇᓇᖅᑐᒥᒃ 
ᐋᓐᓂᕈᑎᒋᔭᐅᔪᓂᒃ.  
ᖃᐅᔨᒪᑦᑎᐊᕐᓗᑎᑦ ᑭᒃᑯᓕᒫᑦ 
ᑐᑭᓯᐅᒪᑦᑎᐊᕋᓗᐊᕐᒪᖔᕐᒥᒃ 
ᐊᑦᑕᕐᓇᕈᓐᓇᕐᓂᖏᖕᓂᒃ 
ᐅᖃᐅᓯᖃᙱᑦᑐᒥᓂᐅᑎᓪᓗᒍ. 

4ᐊᕙᐅᖅᑲᔪᖃᖅᑎᓪᓗᒍ ᐅᔾᔨᖅᓱᕆᐊᓖᑦ ᐃᑲᔫᑎᒃᓴᑦ:  
ᐅᑭᐅᓖᑦ 15 ᐊᒻᒪᓗ ᐅᖓᑖᓄᑦ



ᐃᓕᓴᖅᓯᓂᖅ ᖃᓄᐃᓲᖑᖕᒪᖔᑕ 
ᐊᕙᐅᖅᑲᔪᖃᖅᑐᒥᓂᐅᑎᓪᓗᒍ

ᑭᒃᑯᓕᒫᑦ ᐃᑲᔪᕈᓐᓇᖅᑐᑦ ᐃᓕᓴᖅᓯᔪᖃᕐᓗᓂ ᐊᕙᐅᖅᑲᔪᖃᕐᒪᖔᖅ ᖃᐅᔨᒪᒍᑎᑦ ᑭᓱᓂᒃ 
ᖃᐅᔨᓴᖅᑐᒃᓴᐅᒻᒪᖔᕐᒥᒃ ᐊᒻᒪᓗ ᑭᓱᓂᒃ ᓈᓚᒃᑐᒃᓴᐅᒻᒪᖔᕐᒥᒃ.

ᐃᓄᒃ ᐊᕙᐅᖅᑲᔪᖅ ᐊᑕᐅᓯᕐᒥᒃ ᐅᖓᑖᓄᓪᓘᓐᓃᑦ ᐊᕙᐅᖅᑲᓂᖓᓂᒃ ᖃᓄᐃᓕᐅᕈᓐᓇᓲᖅ 
ᓇᓗᓇᐃᕋᒃᓴᓂᒃ ᑎᑎᖅᑐᖅᓯᒪᐅᖅᑐᑎᑦ ᐊᓪᓕᕐᒥ. ᑕᒪᒃᑯᐊ ᐋᓐᓂᕐᓂᖏᖕᓄᑦ ᓇᓗᓇᐃᕈᑎᖏᑦ 
ᓴᖅᑭᔮᑲᐅᑎᒋᔪᓐᓇᓲᑦ ᐅᕝᕙᓘᓐᓃᑦ ᓴᖅᑭᑕᐃᓐᓇᓕᕐᓗᑎᑦ ᐃᑲᕐᕋᑦ ᐊᓂᒍᖅᓯᒪᓕᖅᑎᓪᓗᒋᑦ, 
ᐅᓪᓗᐃᓪᓘᓐᓃᑦ, ᐅᐊᑦᑎᐅᕈᒃᑲᓐᓂᖅ. ᐊᑕᐅᓯᖅ ᐋᓐᓂᖅᑐᒥᓂᐅᓂᖓᓄᑦ ᓇᓗᓇᐃᕈᑎᖓ 
ᓴᖅᑭᔮᖅᑐᕐᓘᓐᓃᑦ ᐋᓐᓂᖅᓯᒪᓂᖓᓄᑦ ᓈᒻᒪᑉᐳᖅ ᐊᕙᐅᖅᑲᔪᒥᓂᐅᓱᒋᔭᐅᓕᕐᓗᓂ. ᐊᒥᓲᓂᖅᓴᐃᑦ 
ᐃᓄᐃᑦ ᐊᕙᐅᖅᑲᔪᑦ ᖃᐅᔨᒪᙱᐸᙱᑦᑐᑦ. 

5ᐊᕙᐅᖅᑲᔪᖃᖅᑎᓪᓗᒍ ᐅᔾᔨᖅᓱᕆᐊᓖᑦ ᐃᑲᔫᑎᒃᓴᑦ:  
ᐅᑭᐅᓖᑦ 15 ᐊᒻᒪᓗ ᐅᖓᑖᓄᑦ



ᐃᓕᓴᖅᓯᓂᖅ ᐊᕙᐅᖅᑲᔪᖃᖅᑎᓪᓗᒍ

ᓇᓗᓇᐃᒃᑯᑕᐅᓪᓗᐊᓲᑦ ᐊᒻᒪᓗ ᖃᓄᐃᓐᓂᕆᓲᖏᑦ ᐊᕙᐅᖅᑲᔪᖃᖅᑐᒥᓂᐅᑎᓪᓗᒍ: 

ᑎᒥᒃᑯᑦ:

• ᓂᐊᖁᙳᓂᖅ

• ᓂᐊᖁᕐᒥᐅᑕᖃᓗᐊᖅᑑᔮᖅᑐᑦ

• ᐅᐃᔾᔭᙳᔪᑦ

• ᒥᕆᐊᙳᒧᑦ ᐅᕝᕙᓘᓐᓃᑦ ᒥᕆᐊᖃᑦᑕᖅᑐᑦ

• ᑕᐅᑐᑦᑎᐊᙱᑦᑐᑦ

• ᖃᐅᒪᓗᐊᕐᓂᕋᐃᔪᑦ ᐅᕝᕙᓘᓐᓃᑦ 

ᓂᐱᒃᑭᐅᓗᐊᕐᓂᕋᐃᔪᑦ ᑭᓱᑐᐃᓐᓇᕐᓂᒃ 

• ᓯᐅᑎᖏᑦ ᐊᕕᐅᔨᔪᑦ

• ᐅᕐᕈᔮᕐᓂᐅᔭᑦᑐᑦ

• ᑕᖃᒪᔪᑦ ᐅᕝᕙᓘᓐᓃᑦ ᑭᓱᓕᕆᓗᐊᕈᒪᙱᑦᑐᑦ

• ᐃᔾᔭᙳᔪᑦ

• “ᖃᓄᐃᑦᑐᕐᔫᔮᖅᑐᑦ”

ᐃᑉᐱᓐᓂᐊᓂᖏᑦ:

• ᕿᓄᖓᓂᖅ (ᕿᓄᙵᒃᓴᕋᐃᑦᑐᑦ ᐅᕝᕙᓘᓐᓃᑦ 

ᓂᙵᒃᓴᕋᐃᑦᑐᑦ)

• ᓄᒫᓱᓗᐊᖅᑐᑦ

• ᕿᒃᓵᑦᑐᑦ

• ᓯᕘᕋᔪᑦ ᐅᕝᕙᓘᓐᓃᑦ ᓯᕘᕋᓗᐊᖅᑐᑦ

ᐃᓱᒪᒃᑯᑦ (ᐃᓱᒪᒃᓴᖅᓯᐅᕈᓐᓇᕐᓂᖏᑦ):

• ᐃᓱᒪᑦᑎᐊᕈᓐᓇᙱᑦᑐᑦ

• ᓱᒃᑲᐃᓂᖅᓴᒃᑯᑦ ᐃᓱᒪᖃᑦᑕᖅᑐᑦ

• ᓇᓗᓕᐅᒪᔫᔮᖅᑐᑦ

• ᐱᓕᕆᐊᒃᓴᒥᓂᒃ 

ᐃᓱᒪᒃᓴᖅᓯᐅᕈᑎᖃᓗᐊᕈᓐᓇᙱᑦᑐᑦ

• ᐳᐃᒍᑐᔪᑦ 

ᓯᓂᓐᓂᕐᒨᖓᔪᑦ ᖃᓄᐃᓕᕐᓂᖏᑦ:

• ᓯᓂᓐᓂᖅᓴᐅᓕᖅᑐᑎᑦ 

ᓯᓂᙱᓂᖅᓴᐅᓕᖅᑐᑎᓪᓘᓐᓃᑦ  

 ᓯᓂᓗᐊᖅᑐᑦ ᓯᓂᙱᓗᐊᖅᑐᑦ

• ᓯᓂᓕᕈᓐᓇᐃᓪᓕᖃᑦᑕᖅᑐᑦ

ᐃᓕᓴᖅᓯᓂᖅ ᐊᕙᐅᖅᑲᔪᖃᖅᑎᓪᓗᒍ

ᐃᓱᒫᓗᓇᕈᑎᖏᑦ:

“ᐃᓱᒫᓗᓇᓗᐊᕈᑎᖏᑦ” ᑐᑭᖃᕈᓐᓇᖅᑐᑦ ᐋᓐᓂᓗᐊᖅᑐᒥᓂᐅᑐᐃᓐᓇᕆᐊᖃᕋᕕᑦ. 
ᑖᒃᑯᐊ ᐃᓱᒫᓗᓇᓗᐊᕈᑎᖏᑦ ᑐᐊᕕᕐᓇᖅᑑᓗᒋᑦ ᑲᒪᒋᓗᒋᑦ ᐊᒻᒪᓗ ᐅᖄᓚᓗᑎᑦ 
ᑐᐊᕕᕐᓇᖅᑐᓕᕆᔨᒃᑯᑦ ᐅᖄᓚᐅᑎᖓᓄᑦ 911.

• ᖁᖓᓯᒃᑯᑦ ᐋᓐᓂᐊᔪᑦ ᐅᕝᕙᓘᓐᓃᑦ ᐊᑦᑐᖅᑐᒋᑦ ᐋᓐᓂᓇᖅᑐᑦ 

• ᒪᕐᕉᓐᓂᒃ ᑕᐅᑐᖅᑰᔨᔪᑦ ᑭᓱᑐᐃᓐᓇᕐᓂᒃ

• ᓴᙲᑦᑐᑦ ᐅᕝᕙᓘᓐᓃᑦ ᖄᓕᖅᑭᑦᑑᔮᖅᑐᑦ ᑕᓕᒃᑯᑦ ᓂᐅᒃᑯᓘᓐᓃᑦ 

• ᓂᐊᖁᙳᔪᒻᒪᕇᑦ ᐅᕝᕙᓘᓐᓃᑦ ᓂᐊᖁᙳᓕᖅᐸᓪᓕᐊᔪᑦ

• ᖀᖅᓱᖅᑐᑦ ᐅᕝᕙᓘᓐᓃᑦ ᖀᖅᓱᓗᐊᖅᑐᑦ

• ᖃᐅᔨᒪᙱᑦᑐᖅ

• ᒥᕆᐊᕐᓗᑎᑦ ᐊᑕᐅᓯᐊᙱᓪᓗᑎᑦ

• ᕿᑲᖅᓯᒍᓐᓇᐃᓪᓕᑐᐃᓐᓇᖅᑐᑦ, ᐸᕝᕕᓕᖅᓴᕋᐃᑦᑐᑦ ᐅᕝᕙᓘᓐᓃᑦ 

ᐱᒋᐊᖅᓯᓂᐅᔭᑦᑐᑦ 

• ᓇᓗᓕᖅᐸᓪᓕᐊᑐᐃᓐᓇᖅᑐᑦ

ᖃᓄᐃᓕᐅᖅᑐᒃᓴᐅᒻᒪᖔᖅᐱᑦ ᑭᖑᓂᐊᒍᑦ?

ᐊᕙᐅᖅᑲᔪᖃᖅᑐᒥᓂᐅᓱᒋᑦᑎᒍᕕᑦ, ᖃᓄᐃᓕᐅᕈᑎᒋᔭᐅᔪᒥᒃ ᖃᓄᐃᓕᐅᕈᓐᓃᑲᐅᑎᒋᓗᑎᑦ 
ᐅᕝᕙᓘᓐᓃᑦ ᐅᐊᑦᑎᔭᐃᑦ ᖃᓄᐃᓕᐅᕈᓐᓃᑲᐅᑎᒋᑎᓪᓗᒍ. ᖃᓄᐃᓕᐅᖃᑕᐅᑐᐃᓐᓇᕈᕕᑦ 
ᐊᕙᐅᖅᑲᓚᐅᖅᑎᓪᓗᑎᑦ ᐊᓯᐊᓘᓐᓃᑦ ᐃᓄᒃ ᐊᑦᑕᓇᖅᑐᒨᕐᓂᖅᓴᐅᒍᓐᓇᖅᑐᓯ  
ᐱᕐᔪᐊᖑᓂᖅᓴᐅᓗᑎᑦ, ᐊᑯᓂᐅᓂᖅᓴᕐᓗ ᐋᓐᓂᖅᓯᒪᑯᑖᓐᓂᖅᓴᐅᓗᓯ. ᐅᖄᓚᕕᐅᓗᓂ 
ᐊᖓᔪᖅᑳᕆᔭᐅᔪᖅ/ᒥᐊᓂᖅᓯᔨ (ᐱᙳᐊᖅᑎᓄᑦ ᐅᑭᐅᓖᑦ 18−ᓂᒃ ᑐᖔᓂᓗ) ᐅᕝᕙᓘᓐᓃᑦ 
ᑐᐊᕕᕐᓇᖅᑐᖅᑕᖃᖅᑎᓪᓗᒍ ᖃᐅᔨᒋᐊᖅᑕᐅᖁᔭᐅᓯᒪᔪᖅ ᐅᖄᓚᕕᐅᓗᓂ. ᑭᓇᑐᐃᓐᓇᕐᒥᒃ 
ᕿᒪᐃᑐᐃᓐᓇᙱᓪᓗᑎᑦ ᐊᕙᐅᖅᑲᓱᒋᔭᖅ ᐃᓄᑑᓂᐊᙱᒻᒪᑦ.

ᐱᙳᐊᕈᓐᓃᖅᑎᑕᐅᔪᖅ ᑭᓇᑐᐃᓐᓇᖅ ᐊᕙᐅᖅᑲᓱᒋᔭᐅᔪᖅ ᑕᑯᑲᐅᑎᒋᔭᕆᐊᓕᒃ ᓘᒃᑖᕐᒥᒃ 
ᐋᓐᓂᐊᓯᐅᖅᑎᒥᓪᓘᓐᓃᑦ. ᑕᐃᓐᓇ ᐃᓄᒃ ᐅᑎᕆᐊᖃᙱᑦᑐᖅ ᑭᒡᓕᖃᖅᑎᑕᐅᙱᑦᑐᒃᑯᑦ 
ᐱᓕᒻᒪᓴᖅᑎᑕᐅᓗᓂ, ᐆᑦᑐᕋᕐᓗᓂ ᐅᕝᕙᓘᓐᓃᑦ ᐱᙳᐊᕕᔾᔪᐊᖅᑎᑕᐅᙱᓪᓗᓂ ᑭᓯᐊᓂᓕ ᓘᒃᑖᕐᒧᑦ 
ᐅᑎᕈᓐᓇᕐᓂᕋᖅᑕᐅᓕᕈᓂ ᐅᑎᕈᓐᓇᖅᑐᖅ ᐱᙳᐊᕆᐊᓯᖃᑦᑕᕐᓗᓂ.

8ᐊᕙᐅᖅᑲᔪᖃᖅᑎᓪᓗᒍ ᐅᔾᔨᖅᓱᕆᐊᓖᑦ ᐃᑲᔫᑎᒃᓴᑦ:  
ᐅᑭᐅᓖᑦ 15 ᐊᒻᒪᓗ ᐅᖓᑖᓄᑦ



ᐱᐅᓯᕙᓪᓕᐊᓂᖅ

ᐊᒥᓲᓂᖅᓴᑦ ᐃᓄᐃᑦ ᐊᕙᐅᖅᑲᓯᒪᔪᑦ 
ᐱᐅᓯᕚᓪᓕᐊᓕᓲᑦ ᐊᑕᐅᓯᖅ ᐱᓇᓱᐊᕈᓯᖅ 
ᐊᓂᒍᓚᐅᖅᑎᓪᓗᒍ ᑎᑭᑦᑐᒍ ᑎᓴᒪᓄᑦ 
ᐱᓇᓱᐊᕈᓯᕐᓄᑦ ᐊᑯᓂᐅᑎᒋᔪᖅ. ᐃᓚᖏᑦ 
ᐃᓄᐃᑦ ᐊᑯᓂᐅᓂᖅᓴᖅ ᐱᐅᓯᓇᓱᓲᑦ 
ᒪᒥᓪᓗᑎᑦ. ᐊᑐᓂ ᐊᕙᐅᖅᑲᓂᐅᔪᑦ 
ᐊᔾᔨᒌᙱᑐᒡᒍᑕᐅᒻᒪᑕ − ᐊᓯᐊᓄᑦ 
ᐃᓄᒻᒧᑦ ᐊᕙᐅᖅᑲᓂᕆᔭᐅᓚᐅᖅᓯᒪᔪᓄᑦ 
ᐊᔾᔨᒌᙱᓐᓂᖏᖕᓂᒃ ᐊᔾᔨᒌᓐᓂᖏᓐᓂᓘᓐᓃᑦ 
ᐊᕙᐅᖅᑲᓂᕐᓄᑦ ᖃᐅᔨᓴᖃᑦᑕᙱᓪᓗᒍ 
ᒪᒥᓴᕐᓂᖓ. 

ᐊᑯᓂᐅᔪᒧᑦ ᐊᑦᑐᐃᓂᖃᕈᓐᓇᖅᐳᖅ 
ᐊᕙᐅᖅᑲᔪᖃᓚᐅᖅᑎᓪᓗᒍ. ᐃᓄᐃᑦ 
ᑎᒥᒥᒍᑦ ᐊᑦᑐᖅᑕᐅᓂᖃᕈᓐᓇᖅᑐᑦ 
ᐊᕙᐅᖅᑲᓚᐅᖅᑎᓪᓗᒋᑦ, ᓲᕐᓗᒃ 
ᓂᐊᖁᙳᓗᑎᑦ, ᖁᖓᓯᒃᑯᑦ ᐋᓐᓂᐊᓗᑎᑦ 
ᐅᕝᕙᓘᓐᓃᑦ ᑕᐅᑐᑦᑎᐊᙱᓕᕐᓗᑎᑦ, 
ᑕᖅᑭᓄᑦ, ᐅᕝᕙᓘᓐᓃᑦ ᐊᕐᕌᒍᓄᑦ 
ᐊᑯᓂᐅᑎᒋᔪᓐᓇᖅᑐᑎᑦ. ᐃᓚᖏᓪᓗ 
ᐊᓯᔾᔨᕈᓐᓇᖅᑐᑦ ᑕᐅᕗᖓᓕᒫᖅ 
ᖃᕋᓴᖏᖕᓂᒃ ᐱᔾᔪᑎᖃᓕᕈᓐᓇᖅᑐᑎᑦ ᓲᕐᓗᒃ 
ᐳᐃᒍᖅᓯᒪᓕᕐᓗᑎᑦ, ᐱᓕᕆᐊᖃᕋᓱᐊᖅᑐᑎᑦ 
ᐃᓱᒪᒋᔭᖃᐃᓐᓇᕈᓐᓇᓪᓕᓪᓗᑎᑦ 
ᐅᕝᕙᓘᓐᓃᑦ ᓄᒫᓱᓗᐊᓕᖅᑐᑎᑦ. 
ᐃᓛᓐᓂᓚᐅᓱᖔᓗᒃᑯᑦ, ᐃᓄᒃ ᐊᒥᓱᐊᖅᑎᖅ 
ᖃᕋᓴᖓᒍᑦ ᐋᓐᓂᖅᑐᒥᓂᐅᓯᒪᑎᓪᓗᒍ 
ᒪᒥᓚᐅᖅᑎᓐᓇᒍ ᐊᕚᒃᑲᓐᓂᖅᑐᒥᓂᐅᓪᓗᓂ 
ᐊᑦᑕᓇᖅᑐᒥᒃ ᐳᓪᓕᕈᓐᓇᖅᑐᑦ ᖃᕋᓴᖏᑦ, 
ᑕᒪᓐᓇ ᑕᐃᔭᐅᓲᖑᓪᓗᓂ ᑭᖑᓪᓕᕐᒥ 
ᐊᕙᐅᖅᑲᔪᒥᓂᐅᑎᓪᓗᒍ ᐋᓐᓂᖅᓯᒪᔪᒥᒃ 
ᐊᒃᓱᒻᒪᕆᐊᓗᒃ ᐊᔪᕈᑕᐅᓕᕈᓐᓇᖅᑐᖅ 
ᐅᕝᕙᓘᓐᓃᑦ ᑐᖁᔾᔪᑕᐅᔪᓐᓇᖅᑐᓂ.

ᐃᓄᒃ ᒪᒥᓴᖅᑎᓪᓗᒍ ᐊᕙᐅᖅᑲᓂᖓᓂᒃ, 
ᖃᓄᐃᓕᐅᓗᐊᕆᐊᖃᙱᑦᑐᑦ 
ᐱᓗᐊᓕᒃᑲᓐᓂᕈᑕᐅᔪᓐᓇᖅᑐᓂᒃ 
ᖃᕋᓴᔭᖓᓄᑦ. ᑕᒪᓐᓇ ᑐᑭᓕᒃ 
ᖃᓄᐃᓕᐅᓗᐊᙱᓪᓗᑎᑦ ᓲᕐᓗᒃ 
ᐃᖃᐃᓕᓴᙱᓪᓗᑎᑦ, ᑕᓚᕖᓴᓗᐊᙱᓪᓗᑎᑦ 
ᖃᕋᓴᐅᔭᓗᐊᙱᓪᓗᑎᑦ ᐅᕝᕙᓘᓐᓃᑦ 
ᐃᓕᓴᐅᓯᕆᓗᐊᙱᓪᓗᑎᑦ.

ᒪᒥᓴᕐᓗᓂ ᐊᕙᐅᑎᖅᑲᔪᖃᓚᐅᖅᑎᓪᓗᒍ 
ᕿᓄᐃᓵᕈᑕᐅᔭᕆᐊᓕᒃ 
ᐅᑕᖅᑭᑦᑎᐊᕐᓗᑎᑦ ᒪᒥᒐᓱᓐᓂᖏᖕᓂ. 
ᖃᓄᐃᓕᐅᖅᓴᕋᐃᓗᐊᓕᕐᓗᓂ 
ᐋᓐᓂᕈᑎᒋᔭᐅᓯᒪᔪᑦ ᖃᓄᐃᑦᑎᑦᑎᓂᖏᑦ 
ᐱᓗᐊᓕᖅᑎᑦᑎᔪᓐᓇᖅᑐᑦ ᐊᑯᓂᐅᓂᖅᓴᕐᓗ 
ᒪᒥᓴᕋᓱᐊᕈᓐᓇᖅᑐᑎᑦ.

ᑭᓇᑐᐃᓐᓇᖅ ᐊᕙᐅᖅᑲᔪᖅ ᐊᓯᒥᓂᒃ 
ᖃᐅᔨᒪᑎᑦᑎᔭᕆᐊᓕᒃ ᐊᕚᖅᑐᒥᓂᐅᓂᖓᓂᒃ. 
ᐅᖃᐅᑎᔭᕆᐊᓕᖏᑦ ᐊᖓᔪᖅᑳᖏᑦ, ᑕᒪᐃᓐᓂ 
ᐱᙳᐊᖅᑎᐅᖃᑎᖏᑦ/ᐱᙳᐊᖅᑐᓕᕆᕙᑦᑐᑦ, 
ᐃᓕᓐᓂᐊᕐᕖᑦ, ᐱᙳᐊᖅᑎᓄᑦ ᑲᒪᔨᖏᑦ 
ᐊᒻᒪᓗ ᐃᓕᓴᐃᔩᑦ. 

ᐊᒻᒪᓗ ᐃᖅᑲᐅᒪᒋᑦ, ᐃᓕᓐᓂᐊᕐᕕᒻᒧᑦ  
ᐅᑎᖅᑳᕆᐊᓕᒃ 
ᐱᙳᐊᓪᓚᕆᓚᐅᙱᓐᓂᖏᖕᓂᒃ. 

ᐅᑎᓗᕐᓂ ᐃᓕᓐᓂᐊᕐᕕᒻᒧᑦ 
ᐊᒻᒪᓗ ᐱᙳᐊᕐᓂᕐᒧᑦ

ᐱᙳᐊᖅᑏᑦ ᐊᒻᒪᓗ ᐃᓕᓐᓂᐊᖅᑏᑦ 
ᓘᒃᑖᕐᒧᑦ ᐅᕝᕙᓘᓐᓃᑦ ᐋᓐᓂᐊᓯᐅᖅᑎᒧᑦ 
ᐊᕙᐅᖅᑲᓂᕋᖅᑕᒥᓂᐅᓂᕋᖅᑕᐅᓪᓗᑎᑦ 
ᐅᑎᕈᓐᓇᖅᑐᑦ ᐱᙳᐊᕆᐊᓯᓗᑎᑦ 
ᑭᓯᐊᓂ ᐱᙳᐊᖅᑐᓕᕆᔨᒃᑯᑦ 
ᑲᑐᔾᔨᖃᑎᒌᖏᑕ ᐅᑎᕐᓗᓂ ᐱᙳᐊᕐᓂᕐᒧᑦ 
ᐃᓕᖅᑯᓯᕆᔭᐅᕙᒃᑐᖁᑎᖏᑦ ᒪᓕᑦᑕᐅᓗᑎᑦ 
ᐊᒻᒪᓗ/ᐅᕝᕙᓘᓐᓃᑦ, ᓈᒻᒪᒃᑯᓂ 
ᐃᓕᓐᓂᐊᕐᕕᑉ ᑲᑎᒪᔨᖏᑕ ᐃᓕᓐᓂᐊᕐᕕᒻᒧᑦ 
ᐅᑎᕐᓗᓂ ᐸᕐᓇᐅᑎᖏᑦ ᒪᓕᑦᑕᐅᓗᑎᑦ. 

ᐱᙳᐊᖅᑏᑦ ᐊᒻᒪᓗ ᐃᓕᓐᓂᐊᖅᑏᑦ 
ᐃᖅᑲᓇᐃᔭᖃᑎᖃᕆᐊᓖᑦ 
ᐋᓐᓂᐊᖅᑐᓕᕆᔨᒃᑯᑦ ᐱᓕᕆᔨᒻᒪᕆᖏᖕᓂᒃ 
ᐊᒻᒪᓗ ᐱᙳᐊᖅᑐᓕᕆᔨᒃᑯᑦ 
ᑲᑐᔾᔨᖃᑎᒌᖏᖕᓂᒃ/ᐃᓕᓐᓂᐊᕐᕕᒻᒧᑦ 
ᐋᖅᑭᒃᑕᐅᖁᓪᓗᒋᑦ ᐊᑐᓂ ᐃᓄᐃᑦ 
ᐃᓕᓐᓂᐊᖅᑏᑦ ᐸᕐᓇᐅᑎᖏᖕᓂᒃ 
ᐅᑎᕈᓐᓇᖁᓪᓗᒋᑦ ᐱᙳᐊᕐᓂᕐᒧᑦ 
ᐊᒻᒪᓗ ᐅᑎᕐᓗᑎᑦ ᐃᓕᓐᓂᐊᕐᕕᒻᒧᑦ 
ᐃᓕᓐᓂᐊᕆᐊᓯᓗᑎᑦ. 

ᐅᑎᕐᓗᓂ ᐃᓕᓐᓂᐊᕐᕕᒻᒧᑦ ᐸᕐᓇᐅᑎᖏᑦ 
(ᐃᓕᓐᓂᐊᓂᕐᒧᑦ ᐊᒻᒪᓗ ᐱᙳᐊᓂᕐᒧᑦ)

ᒥᑭᔫᑕᐅᓂᖅᓴᓂ ᐊᑯᕐᖓᖏᓐᓃᑦᑐᓪᓗ 
ᐃᓕᓐᓂᐊᕐᕕᒻᒥ ᐃᓕᓐᓂᐊᖅᑎᐅᔪᑦ 
ᒪᓕᒋᐊᓖᑦ ᐃᓕᓐᓂᐊᕐᕕᑉ ᑲᑎᒪᔨᖏᑕ 
ᐅᑎᕐᓗᓂ ᐃᓕᓐᓂᐊᕐᕕᒻᒧᑦ ᐸᕐᓇᐅᑎᖏᖕᓂᒃ, 
ᐃᑲᔪᖅᑐᐃᓂᖃᖅᑐᑦ ᐃᓕᓐᓂᐊᖅᑎᑉ 

ᐅᑎᖅᐸᓪᓕᐊᓂᖏᖕᓂᒃ ᐃᓕᓐᓂᐊᕆᐊᓯᓗᑎᑦ 
ᐊᒻᒪᓗ ᐱᙳᐊᕆᐊᓯᕙᓪᓕᐊᒻᒥᓗᑎᑦ. 
ᑐᑭᓯᒋᐊᒃᑲᓐᓂᖁᓪᓗᑎᑦ ᖃᐅᔨᒃᑲᕐᓗᒍ 
ᐃᓕᓴᕕᒃ. ᐱᙳᐊᕆᐊᓯᒃᑲᓐᓂᕐᓗᓂ 
ᐃᓕᖅᑯᓯᕆᔭᐅᔭᕆᐊᓖᑦ

ᐊᒥᓱᑦ ᐱᙳᐊᕆᐊᓯᒃᑲᓐᓂᕐᓂᐊᕐᓗᓂ 
ᐃᓕᖅᑯᓯᕆᔭᐅᔭᕆᐊᓖᑦ ᐅᖃᖅᓯᒪᓲᑦ 
ᐱᙳᐊᖅᑏᑦ ᑕᖃᐃᖅᓯᕆᐊᖃᕐᒪᑕ 
ᐃᒪᓐᓇᑎᒋ 24 ᑎᑭᑦᑐᒍ 48 ᐃᑲᕐᕋᑦ 
ᐱᙳᐊᒃᑲᓐᓂᕆᐊᓯᕙᓪᓕᐊᓂᐊᕐᓗᓂ. 
ᐱᙳᐊᖅᑎᐅᔪᖅ 
ᐃᓚᐅᖃᑕᐅᒋᐊᓯᒃᑲᓐᓂᕆᐊᖃᙱᑦᑐᖅ 
ᐃᖃᐃᓕᓴᕐᓂᕐᒥᒃ, ᐆᑦᑐᕋᕐᓂᕐᒧᑦ ᐊᒻᒪᓗ 
ᐱᙳᐊᕕᔾᔪᐊᓂᕐᒧᑦ ᑭᓯᐊᓂ ᐋᓐᓂᐊᕕᒻᒧ 
ᐅᑎᕈᓐᓇᕐᓂᕋᖅᑕᐅᓂᖓᓂᒃ ᐅᖃᐅᔾᔭᐅᒍᓂ.

10ᐊᕙᐅᖅᑲᔪᖃᖅᑎᓪᓗᒍ ᐅᔾᔨᖅᓱᕆᐊᓖᑦ ᐃᑲᔫᑎᒃᓴᑦ:  
ᐅᑭᐅᓖᑦ 15 ᐊᒻᒪᓗ ᐅᖓᑖᓄᑦ



ᐅᑎᓗᕐᓂ  
ᐃᓕᓐᓂᐊᕐᕕᒻᒧᑦ ᐊᒻᒪᓗ ᐱᙳᐊᕐᓂᕐᒧᑦ

ᑎᑎᖅᑐᖅᓯᒪᓂᖏᑦ ᐊᓪᓕᕐᒥ ᑎᑎᖅᑐᐃᓂᖃᐅᖅᐳᑦ ᐱᕙᓪᓕᐊᒍᑎᖃᕐᓂᕐᒧᑦ ᖃᓄᐃᓕᐅᕈᑕᐅᔭᕆᐊᖃᓲᓂᒃ ᐊᒻᒪᓗ 
ᖃᓄᐃᓕᐅᕈᑎᒋᔭᐅᔭᕆᐊᖃᓲᑦ ᐱᙳᐊᕆᐊᓯᕙᓪᓕᐊᓗᓂ ᐅᑎᖅᑐᑦ ᐃᓕᖅᑯᓯᕆᔭᐅᔭᕆᐊᖃᓲᖏᖕᓂᒃ ᐊᒻᒪᓗ 
ᐅᑎᖅᐸᓪᓕᐊᓗᓂ ᐃᓕᓐᓂᐊᕐᕕᒻᒧᑦ ᐸᕐᓇᐅᑎᖏᑦ.

ᑎᑎᖅᑐᖅᓯᒪᓂᖏᑦ: ᐊᔾᔨᒌᑦᑐᒡᒍᑏᑦ ᐱᕙᓪᓕᐊᒍᑎᒋᔭᐅᓂᖏᑦ ᐱᔭᕇᖅᐸᓪᓕᐊᓂᖏᑦ ᒪᓕᑦᑐᒋ ᖃᓄᐃᓕᐅᕈᑎᒋᔭᐅᓲᑦ 
ᐱᙳᐊᓂᕐᒧᑦ ᐅᑎᖅᐸᓪᓕᐊᓗᓂ ᐃᓕᖅᑯᓯᕆᔭᐅᔭᕆᐊᓖᑦ

ᐱᕙᓪᓕᐊᓂᖅ ᑎᑭᑕᐅᓇᓱᓐᓂᖓ ᖃᓄᐃᓕᐅᕈᑕᐅᔪᑦ ᑎᑭᓐᓇᓱᐊᖅᑕᖏᑦ 
ᐱᕙᓪᓕᐊᓂᖃᕋᓱᐊᕐᓂᖏᑕ

1 ᐋᓐᓂᕈᑎᒋᔭᐅᓯᒪᔪᑦ 

ᖃᓄᐃᓐᓂᖏᑦ ᑭᒡᓕᖃᕐᓗᑎᑦ 

ᖃᓄᐃᓕᐅᕈᑎᒋᔭᐅᓇᓱᐊᕆᐊᓖᑦ

ᖃᐅᑕᒫᑦ ᖃᓄᐃᓕᐅᕈᑎᖏᔭᐅᓲᑦ ᐋᓐᓂᕈᑎᒋᔭᐅᔪᑦ 

ᖃᓄᐃᓐᓂᖏᖕᓂᒃ ᐱᐅᒍᓐᓃᖅᐸᓪᓕᐊᑎᑦᑎᙱᑦᑐ,ᑦ 

ᓲᕐᓗᒃ ᓅᒪᓚᓪᓗᓂ ᐊᖏᕐᕋᒥ ᐊᒻᒪᓗ ᐱᔭᕆᐊᑭᑦᑐᓂᒃ 

ᑭᓱᓕᕆᓗᓂ

ᐱᔭᕇᖅᐸᓪᓕᐊᓗᑎᑦ ᖃᐅᑕᒫᑦ 

ᐃᓕᓐᓂᐊᕆᐊᖅᐸᓪᓕᐊᓕᕐᓗᑎᑦ ᐊᒻᒪᓗ 

ᐃᖅᑲᓇᐃᔭᕐᓗᑎᑦ

2 ᐱᔭᕆᐊᑭᑦᑐᓂᒃ ᓅᒪᓚᓪᓗᑎᑦ 

ᖃᓄᐃᓕᐅᕈᑎᖃᕐᓂᖅ

ᖃᓄᐃᓕᐅᒐᓚᓐᓇᖅᑐᑦ ᓱᑲᓐᓂᖅᓴᐅᓕᖅᑎᑦᑎᓲᑦ  

ᐆᒻᒪᑎᑉ ᑎᓪᓕᕐᓂᖓᓂᒃ ᓯᕐᓚᕈᓗᒃ, ᓲᕐᓗᒃ ᐱᓱᓪᓗᓂ  

ᓄᖅᑲᖓᔪᒥᒃ ᑐᒃᑲᕆᐊᓕᒥᒃ ᐃᖃᐃᓕᓴᐅᑎ 

ᐊᑯᓂᐅᑎᒋᔪᖅ  

10 ᑎᑭᑦᑐᑎᒍ 15 ᒥᓂᔅᓯ

ᓱᑲᓐᓂᖅᓴᐅᓕᕐᓗᓂ ᐆᒻᒪᑎᑉ ᑎᓪᓕᕐᓂᖓ

3 ᐱᙳᐊᕐᓂᕐᒨᖓᔪᑦ 

ᐃᖃᐃᓕᓴᕈᑏᑦ

ᐃᓄᐃᑦ ᐊᑐᓂ ᐃᖃᐃᓕᓴᕈᑏᑦ ᓲᕐᓗᒃ ᐅᓪᓚᓪᓗᓂ 

ᐅᕝᕙᓘᓐᓃᑦ ᐋᓐᓂᑭᑦᑐᐊᕐᓗᓪᓗᓂ

ᐊᑦᑐᖅᑕᐅᓇᙱᑦᑐᒥᒃ ᐅᕝᕙᓘᓐᓃᑦ ᓂᐊᖁᒃᑯᑦ 

ᐊᑦᑐᕐᓇᙱᑦᑐᒥᒃ ᖃᓄᐃᓕᐅᕈᑎᒋᔭᐅᓲᑦ

ᐃᓚᓕᐅᑎᓗᒍ ᐊᐅᓚᓇᖅᑐᒥᒃ

4 ᐊᑦᑐᖅᑕᐅᓇᙱᑦᑐᒥᒃ 

ᐱᓕᒻᒪᓴᕐᓗᓂ, ᐆᑦᑐᕋᕐᓗᓂ, 

ᐱᔭᕆᐅᖅᓴᓗᑎᑦ

ᐱᒡᒐᓇᕐᓂᖅᓴᑦ ᐱᓕᒻᒪᒃᓴᕈᑏᑦ ᐃᖃᐃᓕᓴᕐᓗᓂ

ᐃᓚᓯᓗᑎᑦ ᐊᒃᓱᕈᕆᐊᖃᕐᓇᓂᖅᓴᒥᒃ ᐱᓕᒻᒪᒃᓴᕈᑎᒥᒃ 

ᐃᖃᐃᓕᓴᕐᓗᓂ  

(ᓈᒻᒪᒃᑯᓂ)

ᐃᖃᐃᓕᓴᕐᓂᖅ, ᑎᒥ ᐊᐅᓚᒍᓐᓇᑦᑎᐊᖅᑎᓐᓇᓱᓐᓂᖅ  

ᐊᒻᒪᓗ ᐃᓱᒪᓇᕐᓂᖅᓴᐅᔪᓂᒃ ᐊᑐᓗᕐᓂ

5 ᑭᒡᓕᖃᙱᑦᑐᒃᑯᑦ ᐆᑦᑐᕋᕐᓗᓂ 

ᐃᖃᐃᓕᓴᕐᓂᒃᑯᑦ

ᑭᒡᓕᖃᙱᑦᑐᒃᑯᑦ ᐆᑦᑐᕋᕐᓗᓂ ᐃᖃᐃᓕᓴᕐᓂᒃᑯᑦ − 

ᐊᑦᑐᖅᑕᐅᒍᓐᓇᕐᓗᓂ ᓈᒻᒪᒃᑯᓂ ᑭᓯᐊᓂ ᑕᒪᓐᓇ

ᐅᑎᖅᑎᑕᐅᖁᓪᓗᒋᑦ ᓇᓗᖅᑯᑎᒍᓐᓇᙱᓐᓂᖏᑦ 

ᐊᒻᒪᓗ ᖃᐅᔨᓴᖅᑕᐅᓗᑎᑦ ᐊᐅᓚᒍᓐᓇᕐᓂᖏᑕ 

ᐊᔪᙱᓐᓂᖏᑦ

6 ᐅᑎᕐᓗᓂ ᐱᙳᐊᕐᓂᕐᒧᑦ ᑭᒡᓕᖃᙱᑦᑐᑦ ᐱᙳᐊᕐᓗᑎᑦ  

ᐅᕝᕙᓘᓐᓃᑦ ᐱᙳᐊᕕᔾᔪᐊᓂᕐᒧᑦ

ᓘᒃᑖᒧᑦ ᐋᓐᓂᐊᓯᐅᖅᑎᒧᓪᓗ ᐅᑎᕈᓐᓇᕐᓂᕋᖅᑕᐅᔭᕆᐊᓖᑦ ᐱᙳᐊᖅᑎᐅᔪᖅ ᑭᒡᓕᖃᙱᑦᑐᓂᒃ 
ᐱᙳᐊᒃᑲᓐᓂᕈᓐᓇᓕᖁᓪᓗᒍ ᐆᑦᑐᕋᕐᓗᓂ ᐱᓕᒻᒪᓴᕐᓗᓂ ᐅᕝᕙᓘᓐᓃᑦ ᐱᙳᐊᕕᔾᔪᐊᕈᓐᓇᖅᓯᓗᓂ.

ᖃᐅᔨᒋᐊᕐᕕᖃᕐᓗᑎᑦ ᐱᙳᐊᕐᓂᕐᒧᑦ ᑲᑐᔾᔨᔨᐅᔪᒧᑦ ᐅᕝᕙᓘᓐᓃᑦ ᐃᓕᓴᕕᒻᒧᑦ ᖃᓄᐃᓕᐅᓪᓚᑦᑖᒋᐊᖃᕐᓂᕐᓂ 
ᒪᓕᒋᐊᓕᖕᓂ ᑭᓱᑐᐃᓐᓇᕐᓂᒃ.

11ᐊᕙᐅᖅᑲᔪᖃᖅᑎᓪᓗᒍ ᐅᔾᔨᖅᓱᕆᐊᓖᑦ ᐃᑲᔫᑎᒃᓴᑦ:  
ᐅᑭᐅᓖᑦ 15 ᐊᒻᒪᓗ ᐅᖓᑖᓄᑦ



ᐅᑎᓗᕐᓂ 
 ᐃᓕᓐᓂᐊᕐᕕᒻᒧᑦ ᐊᒻᒪᓗ ᐱᙳᐊᕐᓂᕐᒧᑦ

ᐱᙳᐊᖅᑎᐅᔪᖅ ᐅᐸᓗᖓᐃᖅᓯᒪᓕᓲᖅ ᐱᕙᓪᓕᐊᓂᖃᓕᕐᓗᓂ ᑭᖑᓪᓕᕐᒥ 
ᖃᓄᐃᓕᐅᕐᓂᖓᒍᑦ ᖃᓄᐃᓕᐅᕈᓐᓇᖅᓯᒐᐃᒻᒪᑦ ᐅᓪᓗᒥᐅᔪᖅ ᐱᕙᓪᓕᐊᒍᑎᖓᓃᓐᓂᖓᓂᒃ 
ᓄᑖᕐᓂᒃ ᓴᖅᑭᖅᑐᖃᓚᐅᙱᒃᑯᓂ ᐋᓐᓂᖅᓯᒪᔪᒥᓂᐅᓂᖓᓄᑦ ᐱᐅᒍᓐᓃᖅᐸᓪᓕᐊᙱᒃᑯᓂᓗ. 
ᓇᓕᐊᑐᐃᓐᓇᑦ ᐱᕙᓪᓕᐊᓂᖃᕐᓂᖓᓂᒃ ᐋᓐᓂᕈᑎᒋᓯᒪᔭᖓᓄᑦ ᖃᓄᐃᓐᓂᖏᑦ 
ᐱᐅᒍᓐᓃᐸᓪᓕᐊᑐᐃᓐᓇᕈᑎᑦ, ᓄᖅᑲᕆᐊᓖᑦ ᐊᒻᒪᓗ ᐅᑎᕐᓗᑎᑦ ᓯᕗᓂᐊᒍᑦ 
ᐱᕚᓪᓕᕈᑎᒋᕙᓪᓕᐊᒋᐊᓕᖓᓄᑦ. ᐊᑐᓂ ᐱᕙᓪᓕᐊᓂᐅᔪᑦ 24-ᓂᒃ ᐃᑲᕐᕋᓂᒃ ᐊᑯᓂᐅᑎᒋᔪᖅ 
ᐱᔭᕇᖅᑕᐅᓇᓱᐊᕆᐊᓖᑦ. ᐋᓐᓂᖅᓯᒪᓂᖓᓄᑦ ᖃᓄᐃᓐᓂᖏᑦ ᐱᐅᓯᕚᓪᓕᙱᒃᑯᑎᑦ 
ᐅᕝᕙᓘᓐᓃᑦ ᐋᓐᓂᖅᓯᒪᓂᖓᓄᑦ ᖃᓄᐃᓐᓂᖏᑦ ᐱᐅᒍᓐᓂᖅᐸᓪᓕᐊᑐᐃᓐᓇᕈᑎᑦ, 
ᐱᙳᐊᖅᑎᐅᔪᖅ ᓘᒃᑖᕐᒧᑦ ᐅᑎᕆᐊᓕᒃ ᐋᓐᓂᐊᓯᐅᖅᑎᒧᓪᓘᓐᓃᑦ. 

12ᐊᕙᐅᖅᑲᔪᖃᖅᑎᓪᓗᒍ ᐅᔾᔨᖅᓱᕆᐊᓖᑦ ᐃᑲᔫᑎᒃᓴᑦ:  
ᐅᑭᐅᓖᑦ 15 ᐊᒻᒪᓗ ᐅᖓᑖᓄᑦ



ᐃᖅᑲᐃᑎᑦᑎᒋᐊᕈᑎ

ᐃᖅᑲᐅᒪᓗᑎᑦ:

1. ᐃᓕᓴᖅᓯᓗᑎᑦ ᓇᓗᓇᐃᒃᑯᑕᖏᖕᓂᒃ ᐊᒻᒪᓗ ᖃᓄᐃᓐᓂᖏᖕᓂᒃ 

ᐊᕙᐅᖅᑲᔪᖃᖅᑐᒥᓂᐅᑎᓪᓗᒍ ᐊᒻᒪᓗ ᐲᖅᑎᓪᓗᑎᑦ ᓇᒻᒥᓂᖅ ᐅᕝᕙᓘᓐᓃᑦ 

ᐱᙳᐊᖅᑎᐅᔪᖅ ᐱᙳᐊᕐᓂᕐᒥᒃ/ᐃᖃᐃᓕᓴᕐᓂᕐᒥᒃ, ᖃᓄᐃᑦᑑᔮᙱᒃᑲᓗᐊᕈᕕᑦ ᐅᕝᕙᓘᓐᓃᑦ 

ᖃᓄᐃᙱᓐᓂᕋᕋᓗᐊᕈᕕᓪᓘᓐᓃᑦ. 

2. ᓇᒻᒥᓂᖅ/ᐱᙳᐊᖅᑎᐅᔪᖅ ᖃᐅᔨᓴᖅᑕᐅᒃᑲᕐᓗᓯ  ᓘᒃᑖᕐᒧᑦ ᐅᕝᕙᓘᓐᓃᑦ 

ᐋᓐᓂᐊᓯᐅᖅᑎᒧᑦ.

3. ᐃᑲᔪᖅᑐᐃᔪᖃᕐᓗᓂ ᐅᑎᖅᐸᓪᓕᐊᓗᓂ ᐃᓕᓐᓂᐊᕐᕕᒻᒧᑦ ᐊᒻᒪᓗ ᐱᙳᐊᕐᓂᕐᒧᑦ.

13ᐊᕙᐅᖅᑲᔪᖃᖅᑎᓪᓗᒍ ᐅᔾᔨᖅᓱᕆᐊᓖᑦ ᐃᑲᔫᑎᒃᓴᑦ:  
ᐅᑭᐅᓖᑦ 15 ᐊᒻᒪᓗ ᐅᖓᑖᓄᑦ



ᕋᐅᕙᓐ ᔅᑐᕆᖑᕐ

ᑖᓐᓇ ᖃᕋᓴᐅᔭᒃᑯᑦ ᐅᖃᓕᒫᒐᕋᓛᖅ ᐃᓚᒋᔭᐅᕗᖅ ᑭᖑᓕᕇᑦᑐᓂᒃ ᐃᑲᔫᑎᓂᒃ 
Rowan’s Law ᐊᕙᐅᖅᑲᓂᕐᒧᑦ ᐅᔾᔨᕈᓱᓕᖅᑎᑦᑎᒍᑏᑦ ᐃᑲᔫᑎᒃᓴᖏᖕᓂᒃ. Rowan’s 
Law ᐊᑦᑎᖅᑕᐅᓯᒪᕗᖅ ᕋᐅᕙᓐ ᔅᑐᕆᖑᕐᒧᑦ, ᖁᑦᑎᓂᖅᐹᒥ ᕋᒡᕕᒥ ᐱᙳᐊᖅᑎᐅᔪᖅ 
ᐋᑐᕚᒥᐅᑕᒥᓂᖅ, ᐃᓅᒍᓐᓂᓚᐅᖅᓯᒪᔪᖅ ᐅᐱᕐᖔᖑᑎᓪᓗᒍ 2013-ᒥ ᑎᒥᖓ ᑭᖑᓪᓕᕐᒥ 
ᐋᓐᓂᒃᑲᓐᓂᖅᑐᒥᓂᐅᓂᖓᓄᑦ ᐋᓐᓂᐊᓕᖅᑐᒥᓂᐅᓪᓗᓂ (ᖃᕋᓴᖓ ᐳᓪᓕᖅᑐᒥᓂᐅᔪᖅ 
ᑭᖑᓂᐊᒍᑦ ᐋᓐᓂᒃᑲᓐᓂᖃᑦᑕᖅᑐᒥᓂᐅᓂᖓᓄᑦ ᓯᕗᓂᐊᒍᑦ ᐋᓐᓂᕈᑎᒥᓂᖓ 
ᒪᒥᓚᐅᖅᑎᓐᓇᒍ). ᕋᐅᕙᓐ ᐅᑉᐱᕆᔭᐅᓯᒪᕗᖅ ᐱᖓᓱᐊᖅᑎᖅ ᐊᕙᐅᖅᑲᔪᒥᓂᐅᓱᒋᔭᐅᓪᓗᓂ 
ᐱᖓᓲᔪᖅᑐᑦ ᐅᓪᓗᐃᑦ ᐊᑯᓂᐅᑎᒋᔪᖅ ᐃᓗᐊᓂ ᐱᙳᐊᖅᑐᒥᓂᐅᑎᓪᓗᒍ ᕋᒡᕕᒥ. 
ᐊᕙᐅᖅᑲᔪᒥᓂᐅᕗᖅ ᑭᓯᐊᓂᓕ ᖃᐅᔨᒪᓐᓂᙱᑦᑐᖅ ᖃᕋᓴᖓ ᐱᕕᖃᕆᐊᖃᓚᐅᕐᒪᑦ 
ᒪᒥᓴᕐᓗᓂ. ᐊᖓᔪᖅᑳᖏᓪᓗ ᑕᐃᒪᐃᓚᐅᙱᓚᑦ, ᐃᓕᓴᐃᔨᖏᑦ ᐅᕝᕙᓘᓐᓃᑦ ᐱᙳᐊᖅᑏᑦ 
ᑲᒪᔨᖏᑦ.

ᑖᒃᑯᐊ ᐃᑲᔫᑏᑦ ᐊᑐᖅᑕᐅᔭᕆᐊᖃᙱᓚᑦ ᐋᓐᓂᐊᕕᒻᒥ ᐅᖃᐅᔾᔨᒋᐊᖅᑕᐅᔾᔪᑎᑎᒍᑦ
ᐋᓐᓂᐊᖅᑕᐃᓕᒪᓂᕐᒧᑦ ᑲᒪᒋᔭᐅᓂᕆᓂᐊᖅᑕᖕᓄᑦ. ᐅᖃᐅᔾᔭᐅᔭᕆᐊᖃᕈᕕᑦ ᐋᓐᓂᐊᕕᒻᒥ
ᐃᖅᑲᓇᐃᔭᖅᑎᓄᑦ ᐊᕙᐅᖅᑲᔪᑦ ᖃᓄᐃᓐᓂᓪᕆᓲᖏᖕᓂᒃ, ᑐᓴᕆᐊᕐᕕᖃᕐᓗᑎᑦ ᓘᒃᑖᕐᒥᒃ
ᐋᓐᓂᐊᓯᐅᑎᒥᓪᓘᓐᓃᑦ.

